
Қыз бала тəрбиесі
    Бүгінгі қызғалдақ қыздарымыз     

- ертеңгі ибалы да инабатты 

келін, болашақ ана, салиқалы 

əже болары табиғат жолынан 

белгілі.                       Сондықтан  

иманы мен ибалы жүзінен 

байқалатын қазақ қыздарына 

ата-бабаларымыз қырық үйден 

тыйым салып, көзінен таса 

қалдырмай, тəрбиесіне үлкен 

мəн берген. Əйел - шаңырақтың 

құты, бағы мен берекесі, 

отбасының ұйытқысы, 

тұрмыстың сəні мен салтанаты.



Ұл бала тəрбиесі
    Əр халықтың бала тəрбиесіндегі өзіндік 
ерекшеліктері арқылы мəдени 
құндылықтары қалыптасады. Ата-бабамыз 
ұл баланы ертеңгі абыройлы əке, қадірлі 
отағасы, елді қорғайтын ер, батыр, би, 
ақын, ұлттың намысты азаматы ретінде 
əділдікке, қайсарлыққа, кешірімді 
болуына, өнерге, білімге, салт-дəстүрімізді 
сақтауға тəрбиелеген. Ұл бала –  қазақта 
шаңырақ иесі, ер-азамат – ата-ананың 
отын тұтатушы болып саналады.  Қазақ 
отбасының ерекшелігі жасы кішісінің 
үлкеніне «сен» деп сөйлемеуі, алдын кесіп 
өтпеуі, үлкен тұрып кішінің, əке тұрып 
ұлдың, шеше тұрып қыздың орынсыз 
сөйлемеуінде. Қазақ отбасындағы үлкенді 
құрметтеу əдеті жауапкершілік, 
адамгершілік сезімдерін туғызған.


